ԱՄՓՈՓԱԹԵՐԹ

«Աշխատանքների փորձարարական կազմակերպման ծրագրերը կազմելու, աշխատանքները կազմակերպելու առանձնահատկությունները, արդյունքների գնահատման ինստիտուցիոնալ ցուցիչները, աշխատանքների գնահատման և ամփոփման կարգը սահմանելու մասին» Հայաստանի Հանրապետության կառավարության որոշման նախագծի վերաբերյալ կատարված առաջարկությունների
	հ/հ
	Առարկության, առաջարկության հեղինակը, Գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունը

	1.
	2.
	3.
	4.
	5.

	1.
	Տարածքային կառավարման և զարգացման նախարարություն

03/23/9422-18

29.11.2018թ.
	1. Կարգի 11-րդ կետում ներկայացված են ծրագրի ներկայացման պարտադիր բաղադրիչները, որոնց մի մասը, մեր կարծիքով, բարդ է նախանշել, և արդյունքում՝ կարող են հանդիսանալ ծրագիր չներկայացնելու կամ այն չհաստատվելու պատճառ:

1) Կարծում ենք, որ 9 ենթակետերը պետք է ներկայացնողի համար լինեն դյուրին (խոսքը չի վերաբերում ծրագրի իրականացման կամ հաշվետվության փուլերին այլ միայն ներկայացման փուլին), 

2) Առաջարկում ենք հանել 2-րդ ենթակետը (եթե ծրագիրը ենթադրում է իրավական ակտի մշակում՝ դա կարող է իր մեջ չպարունակել միջոցների օպտիմալացման տարր),

3) Առաջարկում ենք հանել 5-րդ ենթակետը, քանի որ կառուցվածքային ստորաբաժանման նոր չափանիշներ սահմանելու անհրաժեշտություն չկա:
2. Նախագծից պարզ չէ, թե արդյո՞ք ծրագրերի մեջ ներառված միջոցառումները ներառված են լինելու նաև պետական մարմինների ստորաբաժանումների աշխատանքային ծրագրերի մեջ, թե կատարվելու են որպես առանձին ծրագիր: 
	1. Կարգի 11-րդ կետով նախատեսված Ծրագրի բաժինները բխում են «Կառավարչական իրավահարաբերությունների կարգավորման մասին» օրենքի 20-րդ հոդվածի 2-րդ մասից, որտեղ վերջիններիս հստակ սահմանված են
2. «Կառավարչական իրավահարաբերությունների կարգավորման մասին» օրենքի 20–րդ հոդվածի 1–ին մասով սահմանված դրույթից ակնհայտ է, որ Ծրագրի միջոցառումները Ծրագրից դուրս չեն կարող որևէ կրկնություններ ունենալ:
	

	2.
	Տարածքային կառավարման և զարգացման նախարարության միգրացիոն պետական ծառայություն

01/12/6398-18

04.12.2018թ.
	Առաջարկություններ և դիտողություններ չունեն:
	
	

	3.
	Առողջապահության նախարարություն

ԱԹ/11.1/17243-18

27.11.2018թ.
	Առաջարկություններ և դիտողություններ չունեն:
	
	

	4.
	Արտաքին գործերի նախարարություն

1113/4848-18

11.12.2018թ.
	Առաջարկություններ և դիտողություններ չունեն:
	
	

	5.
	Բնապահպանության նախարարություն
5/01.1/52455-18

27.11.2018թ.
	Առաջարկություններ և դիտողություններ չունեն:
	
	

	6.
	Էներգետիկ ենթակառուցվածքների և բնական պաշարների նախարարություն

01ԳԲ/15ՆարՍ/7073-18

26.11.2018թ.
	Առաջարկություններ և դիտողություններ չունեն:
	
	

	7.
	էներգետիկ ենթակառուցվածքների և բնական պաշարների նախարարության ջրային պետական կոմիտե
01/09/3979-18

26.11.2018թ.
	Առաջարկություններ և դիտողություններ չունեն:
	
	

	8.
	Կրթության և գիտության նախարարություն
04/16/18237-18

27.11.2018թ.
	1. նախագծում բացակայում է   «Աշխատանքների փորձարարական կազմակերպման ծրագիր» եզրույթի սահմանումը, դրա շրջանակները
2. որոնք են համարվում նախագծով հաստատվող կարգի 6-րդ կետում նշված «օպտիմալացված միջոցներ»
3. ինչո՞վ են տարբերվում «Աշխատանքների փորձարարական ծրագրերը»  պետական մարմնում քաղաքացիական ծառայողների կողմից իրականացվող գործառույթներից
4. Հաշվի առնելով նախարարությունների բյուջեների ձևավորման սկզբունքները, ինչպես են ֆինանսավորվելու Աշխատանքների փորձարարական ծրագրերը:
	1.«Աշխատանքների փորձարարական կազմակերպման ծրագիր» եզրույթը սահմանված է «Կառավարչական իրավահարաբերությունների կարգավորման մասին» օրենքի 20-րդ հոդվածով
2. Օպտիմալացվող միջոցները կոնկրետ Ծրագրի իրականացման համար նախատեսված միջոցների խնայողություններն են

3.Տարբերվում են փորձարարական իմաստով և հնարավորություն են տալիս  Պետական մարմնի, ենթակա պետական մարմնի իրավասությանը վերաբերող առանձին ծրագրեր և աշխատանքներ կազմակերպել և իրականացնել փորձարարական կարգով:

4.Համաձայն  «Կառավարչական իրավահարաբերությունների կարգավորման մասին» օրենքի 20-րդ հոդվածովի աշխատանքները փորձարարական կարգով կազմակերպվում են պետական մարմնի և ենթակա պետական մարմնի կողմից տնօրինվող բյուջեի շրջանակներում: Ծրագրի բյուջեն հաշվարկվում է ամբողջ ծրագրի տևողությանը համապատասխան, և այս աշխատանքների համար բյուջեից այլ հատկացումներ չեն կատարվում: Աշխատանքների փորձարարական կազմակերպման համար օպտիմալացվող միջոցները պահպանվում են ամբողջ ծրագրի ընթացքում և ուղղվում են միայն հանրային ծառայողների պարգևատրմանը:
	

	9.
	Կրթության և գիտության նախարարության գիտության պետական կոմիտե

04/9.5/18082-18

23.11.2018թ.
	Առաջարկություններ և դիտողություններ չունեն:
	
	

	10.
	Արտակարգ իրավիճակների նախարարություն

7/06.1/14272-18

28.11.2018թ.
	Նախագծի հավելվածի ընդհանուր դրույթների 5-րդ կետով սահմանվում է, որ փորձարարական կազմակերպման ծրագիրն (այսուհետ՝ Ծրագիր)  իրականացնող ստորաբաժանման (ստորաբաժանումների) աշխատակիցները քաղաքացիական ծառայողներ են, համաձայն «Քաղաքացիական ծառայության մասին» ՀՀ օրենքի (այսուհետ՝ Օրենք) քաղաքացիական ծառայողները պաշտոնի են նշանակվում նախատեսված մրցութային կարգով: 

Օրենքի 8-րդ հոդվածում նշված է, որ «Քաղաքացիական ծառայության պաշտոններն զբաղեցվում են անժամկետ՝ մրցույթի արդյունքով կամ վարկանիշային ցուցակներից կամ փոխադրման կամ վերակազմակերպման և (կամ) կառուցվածքային փոփոխության արդյունքով կամ կադրերի ռեզերվից՝ մինչև սույն օրենքով սահմանված տարիքի լրանալը, և որոշակի ժամկետով՝ ժամկետային աշխատանքային պայմանագրով կամ տեղափոխության հետևանքով կամ գործուղման դեպքում», մինչդեռ Ծրագրի տևողությունը, ըստ Նախագծի,  չի կարող գերազանցել 5 տարվա ժամկետը:

 Ելնելով վերը շարադրվածից՝ անհրաժեշտություն է առաջանում հստակեցնելու, թե Ծրագիրն իրականացնող քաղաքացիական ծառայողը ի՞նչ կարգով է պաշտոնի նշանակվում, մրցութայի՞ն, թե՞ որոշակի ժամկետով աշխատանքային պայմանագիր կնքելով:
	Համաձայն «Քաղաքացիական ծառայության մասին» օրենքի 40-րդ հոդվածի 3-րդ մասի աշխատանքների փորձարարական կազմակերպման համար նախատեսված քաղաքացիական ծառայության պաշտոններն զբաղեցվում են միայն օրենքով նախատեսված մրցութային կարգով:


	

	11.
	Պաշտպանության նախարարություն

Պն/510-Աղ-1086

10.12.2018թ.
	Առաջարկություններ և դիտողություններ չունեն:
	
	

	12.
	Աշխատանքի և սոցիալական հարցերի նախարարություն

ԱՈւ/ԱԿԲ/18800-18
27.11.2018թ.
	Առաջարկություններ և դիտողություններ չունեն:
	
	

	13.
	Աշխատանքի և սոցիալական հարցերի նախարարության սոցիալական ապահովության պետական ծառայություն

ՎԲ/ԱգԱ/28759-18

29.11.2018թ.
	Առաջարկություններ և դիտողություններ չունեն:
	
	

	14.
	Տրանսպորտի, կապի և տեղեկատվական տեխնոլոգիաների նախարարություն
05/20.1/19064-18

27.11.2018թ.
	Առաջարկություններ և դիտողություններ չունեն:
	
	

	15.
	Գյուղատնտեսության նախարարություն

ՄՄ/ԿԲ/8923-18

27.11.2018թ.
	Առաջարկություններ և դիտողություններ չունեն:
	
	

	16.
	Սննդամթերքի անվտանգության տեսչական մարմին

04/15.1/7654-18

28.11.2018թ.
	    1.  Նախագծի նախաբանից օրենքի բառից առաջ անհրաժեշտ է հանել Հայաստանի Հանրապետության բառերը հանել՝ ելնելով Նորմատիվ իրավական ակտերի մասին օրենքի 18-րդ հոդվածի 3-րդ մասի պահանջներից:
    2. ՀՀ Սահմանադրության 6-րդ հոդվածի 1-ին մասի համաձայն՝ պետական և տեղական ինքնակառավարման մարմիններն ու պաշտոնատար անձինք իրավասու են կատարելու միայն այնպիսի գործողություններ, որոնց համար լիազորված են Սահմանադրությամբ կամ օրենքներով: Հետևաբար առաջարկում ենք նախագծի հավելվածի 2-րդ կետը հաստատվում է բառից առաջ լրացնել ,«Կառավարչական իրավահարաբերությունների կարգավորման մասին» օրենքի 20-րդ հոդվածի 1-ին մասի համաձայն, բառերով:
   3. Նախագծի հավելվածի 5-րդ կետը չափանիշներից բառից հետ լրացնել ՝ համաձայն Քաղաքացիական ծառայության մասին օրենքի 40-րդ հոդվածի::
   4. Նախագծով անհրաժեշտ է սահմանել նախագծի հավելվածի 27-րդ կետի համաձայն ներկայացվող ծրագրի կատարողականի հաշվետվության ձևը նախատեսող դրույթ:
   5. Նախագծի հավելվածի 5-րդ գլխում անհրաժեշտ է սահմանել գնահատող մարմինը և պաշտոնատար անձը:
	1.Ընդունվել է
2. Հաշվի առնելով, որ նախագիծը մշակվել է «Կառավարչական իրավահարաբերությունների կարգավորման մասին» օրենքի 20-րդ հոդվածի համաձայն, ուստի «Նորմատիվ իրավական ակտերի մասին» օրենքի 13-րդ հոդվածի համաձայն, անհիմն կրկնություններից խուսափելու համար, չի նշվել այդ նորմը
3. Հաշվի առնելով, որ «Քաղաքացիական ծառայության մասին» օրենքը հստակ կարգավորում է այդ հարաբերությունը, ուստի «Նորմատիվ իրավական ակտերի մասին» օրենքի 13-րդ հոդվածի համաձայն, անհիմն կրկնություններից խուսափելու համար, չի նշվել այն:

4. Նախագծի 27-րդ կետով նախատեսված Ծրագրի կատարողականի հաշվետվության ձևը նախատեսվում է Ծրագրով:

5.Ընդունվել է 
	Նախագծում կատարվել է համապատասխան փոփոխություն
Նախագծում կատարվել է համապատասխան փոփոխություն

	17.
	Սպորտի և երիտասարդության հարցերի նախարարություն
5/10/5718-18

23.11.2018թ.
	Առաջարկություններ և դիտողություններ չունեն:
	
	

	18.
	Մշակույթի նախարարություն

05/10.1/8596-18

29.11.2018թ.
	Առաջարկություններ և դիտողություններ չունեն:
	
	

	19.
	Սփյուռքի նախարարություն

05/19/2661-18

28.11.2018թ.
	Առաջարկություններ և դիտողություններ չունեն:
	
	

	20.
	Տնտեսական զարգացման և ներդրումների նախարարություն

01/19.1/9865-18

30.11.2018թ.
	1. անհրաժեշտ է հստակեցնել աշխատանքների փորձարարական կազմակերպման ծրագրերն իրականացվելու են գործող ստորաբաժանումների կողմից, թե ստեղծվելու է նոր ստորաբաժանում: Եթե իրականացվելու է նոր ստորաբաժանման կողմից, ապա ինչ միջոցներով, քանի որ մարմնի բյուջեում այդ միջոցների համար անհրաժեշտ կլինեն լրացուցիչ միջոցներ.
2. պարզ չէ իրականացվող փորձարարական ծրագրերի ուղղվածությունը, դրանք վերաբերվելու են տվյալ մարմնի կանոնադրական գործառույթներին, նոր առաջացած խնդիրների լուծմանը, թե մարմնի օպտիմալացմանը.

3. անհրաժեշտ է հստակեցնել կարգի 5-րդ կետի դրույթները, քանի որ դրանցով սահմանվում է, որ աշխատանքների փորձարարական կազմակերպման ծրագիրն իրականացնող ստորաբաժանման աշխատողները համարվում են քաղաքացիական ծառայողներ և այդ քաղաքացիական ծառայողների պաշտոնների համար աշխատանքային ստաժի և փորձի, ինչպես նաև կրթության պահանջները կարող են տարբերվել «Քաղաքացիական ծառայության մասին» օրենքով սահմանված պահանջներից և անհասկանալի է հնարավոր է արդյոք նվազեցնել քաղաքացիական ծառայության պաշտոնների տվյալ խմբի ենթախմբին ներկայացվող աշխատանքային ստաժի և փորձի չափանիշները, թե կարող են սահմանվել միայն խստացնող պահանջներ.
4. կարգում չի նախատեսված նաև աշխատանքների փորձարարական կազմակերպման ծրագիրն իրականացնող ստորաբաժանման քաղաքացիական ծառայության պաշտոններ սահմանելու ընթացակարգային դրույթներ, մասնավորապես համապատասխան մարմնի անվանացանկում դրանց ընդգրկելը, պաշտոնների անվանումները, անվանացանկում փոփոխություն կատարելու վերաբերյալ առաջարկության և պաշտոնների անձնագրերի քաղաքացիական ծառայության գրասենյակ ներկայացնելու ժամկետները.

5. քանի որ աշխատանքների փորձարարական կազմակերպման ծրագիրն իրականացնող ստորաբաժանումները գործում են որոշակի ժամկետով, իսկ քաղաքացիական ծառայության պաշտոնները քաղաքացիական ծառայության օրենսդրության համաձայն զբաղեցվում են անորոշ ժամկետով, անհասկանալի է, թե ինչ կարգով է սահմանափակվելու այս ստորաբաժանումների քաղաքացիական ծառայողների պաշտոնավարման ժամկետները.

6. կարգի ֆինանսավորման հետ կապված մասերն անհրաժեշտ է հա​մա​պատաս​խա​նեց​նել «Բյուջետային համակարգի մասին» Հայաստանի Հանրապետու​թյան օրենքի դրույթներին:
 7. ներկայացված աշխատանքների փորձարարական կազմակերպման ծրագրի կազմման ձևն իր կառուցվածքով և բնույթով շատ աշխատատար է և բարդ, ինչի հետևանքով ավելի շատ ժամանակ ու ռեսուրսներ կպահանջվեն դրանք լրացնելու և հաշվետվություններ ներկայացնելու վրա, քան ծրագրի իրականացման վրա.

 8. նախագիծն ունի խմբագրման կարիք` դրա միջոցով լուծվող խնդիրների հստակեցման և դրա գնի ու ստացվելիք արդյունքի համեմատական արդյունավետության տեսակետից:

	1.Ստորաբաժանմանը վերաբերող դրույթները սահմանվելու են Ծրագրով և կարող են վերաբերել ինչպես գործող ստորաբաժանմանը, այնպես էլ այդ նպատակով ստեղծվող ստորաբաժանմանը: Համաձայն  «Կառավարչական իրավահարաբերությունների կարգավորման մասին» օրենքի 20-րդ հոդվածով աշխատանքները փորձարարական կարգով կազմակերպվում են պետական մարմնի և ենթակա պետական մարմնի կողմից տնօրինվող բյուջեի շրջանակներում: Ծրագրի բյուջեն հաշվարկվում է ամբողջ ծրագրի տևողությանը համապատասխան, և այս աշխատանքների համար բյուջեից այլ հատկացումներ չեն կատարվում: Աշխատանքների փորձարարական կազմակերպման համար օպտիմալացվող միջոցները պահպանվում են ամբողջ ծրագրի ընթացքում և ուղղվում են միայն հանրային ծառայողների պարգևատրմանը:
2. «Կառավարչական իրավահարաբերությունների կարգավորման մասին» օրենքի 20-րդ հոդվածի 1-ին մասով, համաձայն որի պետական մարմնի, ենթակա պետական մարմնի իրավասությանը վերաբերող առանձին ծրագրեր և աշխատանքներ կարող են կազմակերպվել և իրականացվել փորձարարական կարգով՝ վարչապետի հաստատած` աշխատանքների փորձարարական կազմակերպման ծրագրին համապատասխան:
3. «Քաղաքացիական ծառայության մասին» օրենքի 40-րդ հոդվածով նախատեսվում է, որ Ծրագրի ժամանակ կարող են սահմանվել այլ չափանիշներ, քան սահմանված են օրենքով:

4. Համապատասխան մարմնի անվանացանկում պաշտոնների անվանումներ ընդգրկելը, անվանացանկում փոփոխություն կատարելու վերաբերյալ առաջարկության և պաշտոնների անձնագրերի քաղաքացիական ծառայության գրասենյակ ներկայացնելու ժամկետները կարգավորվում է «Քաղաքացիական ծառայության մասին» օրենքով և այդ օրենքի դրությների կիրակումն ապահովող ենթաօրենսդրական ակտերով:
5. Ծրագրի ավարտից հետո կառուցվածքային ստորաբաժանման և (կամ) ստորաբաժանումների ու դրանցում ընդգրկված քաղաքացիական ծառայողների հետագա կարգավիճակին վերաբերող դրույթները կարգավորվում են Ծրագրով:
6. Նախագիծը ներկայացվել է ֆինանսների նախարարություն, վերջիններիս կարծիքի հիման վրա կկատարվեն համապատասխնա լրամշակումներ: 
7.Ծրագրի բովանդակությանը վերաբերող պահանջները

սահմանված են «Կառավարչական իրավահարաբերությունների կարգավորման մասին» օրենքի 20-րդ հոդվածի 2-րդ մասով: 

 8. Ծրագրի միջոցների ու ստացվելիք արդյունքի համեմատական արդյունավետության վերաբերյալ հարցերը ներառվում են Ծրագրի համապատասխան բաժիններում:
	

	21.
	Տնտեսական զարգացման և ներդրումների նախարարության պետական գույքի կառավարման կոմիտե

01/17.11/7055-18

28.11.2018թ.
	Առաջարկություններ և դիտողություններ չունեն:
	
	

	22.
	Ֆինանսների նախարարություն

01/11-1/22329-18

04.12.2018թ.
	      Նախագծով հստակ սահմանված չէ, թե արդյոք նախատեսվող փորձարարական աշխատանքներն իրականացվելու են առանձին՝ նոր ստեղծվող ստորաբաժանման կողմից, թե գործող ստորաբաժանումների քաղծառայողների ներգրավմամբ: 
Այդ կապակցությամբ հայտնում ենք, որ եթե նշված փորձարարական աշխատանքները նախատեսվում է իրականացնել գործող ստորաբաժանումների քաղծառայողների միջոցով, անհրաժեշտ է հստակեցնել միասնական փաստաթղթաշրջանառության համակարգում (Mulberry) վերոնշյալ աշխատանքային ծրագրերը ներառելու և աշխատանքների արդյունքերի գնահատումն իրականացնելու հարցը:
	Ստորաբաժանմանը վերաբերող դրույթները սահմանվելու են Ծրագրով և կարող են վերաբերել ինչպես գործող ստորաբաժանմանը, այնպես էլ այդ նպատակով ստեղծվող ստորաբաժանմանը:
Ընդունվել է


	Նախագծում կատարվել է համապատասխան փոփոխություն

	23.
	Անշարժ գույքի կադաստրի պետական կոմիտե

ՍՊ/7023-18

28.11.2018թ.
	Առաջարկություններ և դիտողություններ չունեն:
	
	

	24.
	Պետական եկամուտների կոմիտե
01/2-1/73797-18

27.11.2018թ.


	1. առաջարկում ենք նախագծի 25-րդ կետում «գնահատվում են Ծրագրի նպատակների ձեռքբերման առաջընթացը» բառերը փոխարինել «գնահատվում է Ծրագրով պլանավորված նպատակների հասանելիության փաստացի մակարդակը» բառերով՝ պայմանավորված այն հագամանքով, որ հնարավոր են դեպքեր, երբ Ծրագրի նպատակների «առաջընթաց» չարձանագրվի,
2. հաշվի առնելով «Նորմատիվ իրավական ակտերի մասին» ՀՀ օրենքի 17-րդ հոդվածի պահանջները, ինչպես նաև նպատակ ունենալով նախագծում պահպանել իրավական տեխնիկայի միասնականությունը՝ առաջարկում ենք նախագծի 16-րդ և 24-րդ կետերում բաժինների փոխարեն հղումները կատարել իրավական ակտի համապատասխան կետերին:
	1. Ներկայացված առաջարկն արդեն իսկ արտահայտվել է կարգի նախագծի 18 – րդ կետում իբրև թիրախային ցուցիչի սահմանում, իսկ 25 – րդ կետում նշվել է դրա կիրարկմանն առնչվող դրույթը:
2. Ընդունվել է


	Նախագծում կատարվել է համապատասխան փոփոխություն

	25.
	Քաղաքաշինության պետական կոմիտե

02/19/5909-18

28.11.2018թ.
	1. Հստակեցնել աշխատանքների փորձարարական կազմակերպման ծրագիր եզրույթը։
2. Ի՞նչ իրավական ակտով է ձևավորվելու ստորաբաժանումը, արդյոք Ծրագրի իրականացման համար նախատեսված հաստիքները ներառված են լինելու  մարմնի հաստիքների հաստատված թվաքանակում և ի՞նչ է լինելու Ծրագրի ավարտից հետո Ծրագիրն իրականացնող քաղաքացիական ծառայողների հետ։
3. 5-րդ կետում հստակեցման կարիք ունեն «Քաղաքացիական ծառայության մասին» օրենքով (այսուհետ՝ Օրենք) սահմանված պահանջներից և չափանիշերից տարբերվող պահանջներ սահմանելու մասին դրույթները: 
4. 7-րդ կետում նախատեսված է, որ ծրագիրն իրականացնող ստորաբաժանման (ստորաբաժանումների) քաղաքացիական ծառայության թափուր պաշտոնները զբաղեցվում են միայն Օրենքով նախատեսված մրցութային կարգով:  Ինչպիսի մրցույթ է կազմակերպվելու՝  ներքին, թ՞ե արտաքին։ Մրցույթը  քանի փուլով է անցկացվելու։ Կարող են արդյոք այլ կառուցվածքային ստորաբաժանումների հավասարազոր քաղաքացիական ծառայության պաշտոններ զբաղեցնող քաղաքացիական ծառայողները տեղափոխման կարգով նշանակվել այդ պաշտոններում։
5. 9-րդ կետով նախատեսված է, որ Աշխատանքների փորձարարական կազմակերպման համար օպտիմալացվող միջոցները պահպանվում են ամբողջ Ծրագրի ընթացքում և Ծրագրով նախատեսված պարբերականությամբ ուղղվում են միայն Ծրագիրն իրականացնող ստորաբաժանման (ստորաբաժանումների) քաղաքացիական ծառայողների պարգևատրմանը: Այդպիսով, որոշակի առումով Ծրագիր իրականացնող ստորաբաժանումը հայտնվում է արտոնյալ կարգավիճակում՝ հնարավորություն ունենալով ի թիվս քաղաքացիական ծառայության և մարմնի կողմից հատկացվող պարգևավճարների ստանալ հավելյալ պարգևավճարներ:
	1.«Աշխատանքների փորձարարական կազմակերպման ծրագիր» եզրույթը սահմանված է «Կառավարչական իրավահարաբերությունների կարգավորման մասին» օրենքի 20-րդ հոդվածով
2.Աշխատանքների փորձարարական կազմակերպման ընթացքում բոլոր միջոցառումները իրականացվելու են ըստ հաստատված Ծրագրի, որով նաև նախատեսվելու են Ծրագրի ստորաբաժանման կարգավիճակը, հաստիքները, ստորաբաժանման հետագա ճակատագիրը

3.Նշված դրույթը բխում է «Քաղաքացիական ծառայության մասին» օրենքի 40-րդ հոդվածից և սահմանում է, որ Ծրագրի ժամանակ կարող են սահմանվել վերը նշված օրենքի պահանջներից և չափանիշներից տարբերվող այլ չափանիշներ և պահանջներ

4. Մրցույթի տեսակի ընտրությունը կատարվելու է Ծրագրով և «Քաղաքացիական ծառայության մասին» օրենքով նախատեսված որ տարբերակն էլ ընտրվի այդ տարբերակով էլ նախատեսված ընթացակարգերով իրականացվելու է մրցույթը: Այլ կարգով նշանակումներ չեն կարող կատարվել:
5.Նախագծով հստակ սահմանվում է, որ պարգևատրումը կատարվում է միայն Ծրագրով նախատեսված օպտիմալացված միջոցների հաշվին և այլ պարգևատրում կամ հավելավճար չի նախատեսվում։ 


	

	26.
	Քաղաքացիական ավիացիայի կոմիտե

1.3/11.1/2662-18

29.11.2018թ. 
	Առաջարկություններ և դիտողություններ չունեն:
	
	

	27.
	Արագածոտնի մարզպետարան

02/20/4765-18

27.11.2018թ.
	Առաջարկություններ և դիտողություններ չունեն:
	
	

	28.
	Արարատի մարզպետարան

1/1/11/7584-18

28.11.2018թ.
	Առաջարկություններ և դիտողություններ չունեն:
	
	

	29.
	Գեղարքունիքի մարզպետարան

02/11/7170-18

06.12.2018թ.
	Առաջարկություններ և դիտողություններ չունեն:
	
	

	30.
	Լոռու մարզպետարան

101/112.3/7859-18

28.11.2018թ.
	առաջարկություններ չենք կարող ներկայացնել, քանի որ տարածքային կառավարման համակարգի մասին օրենքը  դեռևս չի գործում, հետևաբար  պարզ չէ ինչ մեխանիզմով կիրականացվի տարածքային կառավարման մարմիններում նման ծրագրեր իրականացնող բաժնի ձևավորումը 5 տարի ժամկետով, բաժնում աշխատակիցների ներգրավումը և  ծրագրերի ֆինանսավորման   ընթացակարգը:
	Ընդունվել է ի գիտություն
	

	31.
	Կոտայքի մարզպետարան

01/21.2/6591-18

28.11.2018թ.
	Առաջարկություններ և դիտողություններ չունեն:
	
	

	32.
	Շիրակի մարզպետարան

01/8956-18

23.11.2018թ.
	Առաջարկություններ և դիտողություններ չունեն:
	
	

	33.
	Սյունիքի մարզպետարան

01/16/7158-18

28.11.2018թ.
	փորձարարական կարգով առանձին ծրագրերը և աշխատանքները կարող են վերաբերել մեկից ավելի պետական մարմնի կամ ենթակա պետական մարմնի իրավասություններին, հետևաբար առաջարկում ենք որոշման նախագծի հավելված հանդիսացող կարգով նախատեսել աշխատանքների փորձարարական կազմակերպման ծրագիր կազմել մեկից ավելի  պետական մարմինների կամ ենթակա պետական մարմինների կողմից:

Ելնելով վերոգրյալից՝ առաջարկում ենք որոշման նախագծի հավելվածի 3-րդ և 9-րդ կետերը շարադրել հետևյալ խմբագրությամբ.

3. Վարչապետի հաստատմանը Ծրագրի առաջարկություններ կարող են ներկայացնել պետական մարմինը (մարմինները) և/կամ ենթակա պետական մարմինը (մարմինները) (այսուհետ՝ համապատասխան մարմին):

9. Աշխատանքները փորձարարական կարգով կազմակերպվում են համապատասխան մարմնի (մարմինների) կողմից տնօրինվող բյուջեի շրջանակներում, հաշվարկվում են ամբողջ ծրագրի տևողությանը համապատասխան (որը չի կարող գերազանցել 5 տարվա ժամկետը) և Ծրագրին այլ հատկացումներ չեն կատարվում: Աշխատանքների փորձարարական կազմակերպման համար օպտիմալացվող միջոցները պահպանվում են ամբողջ ծրագրի ընթացքում և Ծրագրով նախատեսված պարբերականությամբ ուղղվում են միայն Ծրագիրն իրականացնող ստորաբաժանման (ստորաբաժանումների) քաղաքացիական ծառայողների պարգևատրմանը` հիմք ընդունելով նրանց ըստ Ծրագրի կատարողականի գնահատման արդյունքները: 
	Հաշվի առնելով «Նորմատիվ իրավական ակտերի մասին» օրենքի 16-րդ հոդվածի 8-րդ մասը, համաձայն որի եթե նորմատիվ իրավական ակտում բառը նշված է եզակի թվով, ապա դա տարածվում է նաև այդ բառի հոգնակիի վրա և ընդհակառակը, եթե տվյալ իրավական ակտով այլ բան նախատեսված չէ, կամ ուղղակի այլ բան չի բխում այդ իրավական ակտի բովանդակությունից, ուստի նախագծով մարմինները ներկայացված են եզակի թվով:
	

	34.
	Վայոց ձորի մարզպետարան

01/14.1/8660-18

29.11.2018թ.
	Առաջարկություններ և դիտողություններ չունեն:
	
	

	35.
	Տավուշի մարզպետարան

07/20.1/6987-18

29.11.2018թ.
	Առաջարկություններ և դիտողություններ չունեն:
	
	

	36.
	Վիճակագրական կոմիտե

Ե/1271-18

27.11.2018թ.
	1. Նախագծի 1-ին կետով հաստատվող հավելվածի (այսուհետ՝ Հավելված) 4-րդ կետում առաջարկվում է հստակեցնել, թե արդյոք համապատասխան աշխատանքների փորձարարական կազմակերպման ծրագիրն (այսուհետ՝ Ծրագիր)  իրականացնելու համար պետք է ստեղծվի առանձին կառուցվածքային ստորաբաժանում, թե Ծրագիրը կարող է իրականացվել նաև համապատասխան մարմնի արդեն գործող ստորաբաժանման կամ ստորաբաժանումների կողմից:
2. Հավելվածի 9-րդ կետով նախատեսվում է, որ աշխատանքները փորձարարական կարգով կազմակերպվում են համապատասխան մարմնի կողմից տնօրինվող բյուջեի շրջանակներում, հաշվարկվում են ամբողջ Ծրագրի տևողությանը համապատասխան և Ծրագրին այլ հատկացումներ չեն կատարվում: Հաշվի առնելով համապատասխան մարմիններին հատկացվող ֆինանսական միջոցների սղությունը՝ առաջարկվում է նախատեսել դրույթ, որով Ծրագրի իրականացման համար կարող են ներգրավվել օրենքով չարգելված այլ աղբյուրներից ստացված միջոցներ, բացառությամբ պետական բյուջեի: Հիշյալ առաջարկությունը բխում է նաև Հավելվածի 11-րդ կետի 8-րդ ենթակետի պահանջներից:
3.  Հավելվածի 27-րդ կետն առաջարկվում է խմբագրել՝ նախատեսելով, որ Ծրագրի կատարողականի հաշվետվությունը հաստատում է Վարչապետը: Հիշյալ առաջարկությունը բխում է նաև Հավելվածի 2-րդ կետի դրույթներից, որոնց համաձայն՝ Ծրագիրը հաստատվում է Վարչապետի կողմից:

4. Առաջարկվում է Հավելվածում նախատեսել դրույթներ, որոնցով կկարգավորվեն Ծրագրի կատարողականի չհաստատվելու դեպքում իրականացվելիք ընթացակարգերը:
	1.Ստորաբաժանմանը վերաբերող դրույթները սահմանվելու են Ծրագրով և կարող են վերաբերել ինչպես գործող ստորաբաժանմանը, այնպես էլ այդ նպատակով ստեղծվող ստորաբաժանմանը
2.Համաձայն  «Կառավարչական իրավահարաբերությունների կարգավորման մասին» օրենքի 20-րդ հոդվածովի  աշխատանքները փորձարարական կարգով կազմակերպվում են պետական մարմնի և ենթակա պետական մարմնի կողմից տնօրինվող բյուջեի շրջանակներում: Ծրագրի բյուջեն հաշվարկվում է ամբողջ ծրագրի տևողությանը համապատասխան, և այս աշխատանքների համար բյուջեից այլ հատկացումներ չեն կատարվում: Եթե կլինեն այդպիսի միջոցներ, ապա դրանք պետք է ներառվեն համապատասխան մարմնի բյուջեի, հետագայում նաև Ծրագրի բյուջեի մեջ

3.Ծրագրի հաշվետվությունը հաստատում է համապատասխան մարմնի ղեկավարը
4.Ծրագրով նախատեսված պարբերականությամբ և ժամկետներում համապատասխան մարմնի ղեկավարը վարչապետի աշխատակազմ է ներկայացնում Ծրագրի կատարողականի հաշվետվությունը, որից հետո արդեն իսկ, հաշվի առնելով ներկայացված հաշվետվությունը կտրվեն հետագա հանձնարարականները
	

	37.
	Տնտեսական մրցակցության պաշտպանության պետական հանձնաժողով

1172-2018

27.11.2018թ.
	Առաջարկություններ և դիտողություններ չունեն:
	
	

	38.
	Հանրային ծառայությունները կարգավորող հանձնաժողով

ՄՍ/2.2-12/1357-18

30.11.2018թ.
	«Հանրային ծառայությունները կարգավորող մարմնի մասին» ՀՀ օրենքի 8-րդ հոդվածի համաձայն՝ հանձնաժողովի աշխատանքը կանոնակարգվում է նշված օրենքով և հանձնաժողովի որոշումներով, ինչից ելնելով էլ, ղեկավարվելով նույն օրենքի 14-րդ հոդվածով՝ հանձնաժողովը, որպես ինքնավար մարմին, ինքն է հաստատում յուրաքանչյուր տարվա իր գործունեության և աշխատանքային ծրագրերը:

     Ուստի, հաշվի առնելով վերը նշվածը՝ առաջարկում ենք նախագծում սահմանել բացառություն՝ դրանով սահմանված իրավակարգավորումները հանձնաժողովի նկատմամբ չկիրառելու մասին։ 
	«Կառավարչական իրավահարաբերությունների կարգավորման մասին» օրենքով որևէ պետական մարմնի բացառություն նախատեսված չէ:
	

	39.
	Բնապահպանության և ընդերքի տեսչական մարմին

111/111․1/1293-18

27.11.2018թ.
	Առաջարկություններ և դիտողություններ չունեն:
	
	

	40.
	Առողջապահական և աշխատանքի տեսչական մարմին

01/3072-18

29.11.2018թ.
	Առաջարկություններ և դիտողություններ չունեն:
	
	

	41.
	Բարձրաստիճան պաշտոնատար անձանց Էթիկայի հանձնաժողով

01/01/178-18 

23.11.2018թ.
	Առաջարկություններ և դիտողություններ չունեն:
	
	

	42.
	Արդարադատության նախարարություն

01/14/631672-18

26.12.2018թ.


	Նախագիծը համապատասխանում է Հայաստանի Հանրապետության օրենսդրության պահանջներին:
	
	

	43.
	Արմավիրի մարզպետարան

01/14/7136-18

27.12.2018թ.

	Առաջարկություններ և դիտողություններ չունեն:
	
	

	44.
	ՀՀ վարչապետի աշխատակազմ 
	1.Կարգի 4-րդ կետով սահմանվում է, որ ծրագրի իրականացման համար նախատեսվում է համապատասխան կառուցվածքային ստորաբաժանում, որին ներկայացվող պահանջները սահմանվում են Ծրագրով: Անհրաժեշտ է հստակեցնել ,,համապատասխանստորաբաժանում,, հասկացությունը, այսինքն աշխատանքների փորձարարական կազմակերպման ծրագրերն իրականացվելու են գործող ստորաբաժանումների կողմից, թե ստեղծվելու է նոր ստորաբաժանում: Եթե իրականացվելու է նոր ստեղծվող ստորաբաժանմանկողմից, ապա ինչպես է այն ստեղծվում: Բացի այդ, եթե ծրագիրի իրականացման համար նախատեսված է առավելագույնը 5 տարի ժամկետ, ապա որոշակի չէ այդ ստորաբաժանման և աշխատողների հետագա կարգավիճակը, հատկապես, որ այդ կառուցվածքայինստորաբաժանման աշխատողները քաղաքացիական ծառայողներ են և ,,Քաղաքացիական ծառայության մասին,, օրենքի համաձայն պաշտոնները զբաղեցվում են մրցույթով և անորոշ ժամկետով:
2. Եթե ծրագիրն իրականացվելու է գործող ստորաբաժանումների քաղծառայողների ներգրավմամբ, հստակ չէ նրանց պարգևատրման ընթացակարգը /այսինքն ծրագրի համար լինելու է լրացուցիչ պարգևատրում օպտիմալացման միջոցներից /: 
3. Կարգի 11-րդ կետը անհրաժեշտ է համապատասխանեցնել ,,Քաղաքացիական ծառայության մասին,, ՀՀ օրենքի 20-րդ հոդվածի 2-րդ մասի պահանջներին:

4. Առաջարկում ենք հանել 13-րդ կետը, 14-րդ կետի վերջին նախադասությունը և 15-րդ կետի ,,սույն կարգի 14-15-րդ կետերով նախատեսված կարգով,, բառերը:
5. Անհրաժեշտ է վերանայել նաև 21-րդ կետում կատարված հղումը:

	Ընդունվել է

Ծրագիրն իրականացնող ստորաբաժանման քաղաքացիական ծառայողների պարգևատրման հարցը հստակ կարգավորված է Կարգի 24-րդ կետով, որի համաձայն՝ Ծրագիրն իրականացնող ստորաբաժանման (ստորաբաժանումների) քաղաքացիական ծառայողների պարգևատրումը կատարվում է միայն Ծրագրով նախատեսված օպտիմալացված միջոցների հաշվին և այլ պարգևատրում չի նախատեսվում: 

Նշված դրույթը վերաբերում է ինչպես գործող կառուցվածքային ստորաբաժանման քաղաքացիական ծառայողներին, այնպես էլ նոր ստեղծված կառուցվածքային ստորաբաժանման քաղաքացիական ծառայողներին:
Ընդունվել է 

Ընդունվել է 

Ընդունվել է 

	45.
	ՀՀ Նախագահի աշխատակազմ
ԱՂ-254-2019
09.02.2019թ.

	1.Առաջարկվում է կարգում ներառել «փորձարարական աշխատանք» եզրույթի սահմանումը՝ նախատեսելով նաև աշխատանքների փորձարարական կազմակերպման ծրագրերի իրականացման նպատակը:

2.Հանրային ծառայության մասին ՀՀ օրենսդրությամբ հստակ ամրագրված են Հանրապետության նախագահի աշխատակազմի համար նախա​տեսված տարբերությունները այլ պետական մարմիններից: Ելնելով վերոնշյալից՝ առաջարկվում է Հանրային ծառայության մասին ՀՀ օրենսդրությամբ ամրագրված սույն տրամաբանությունը արտացոլել նաև կարգում առաջարկվող իրավական կարգավորումներում: Մասնավորապես, հաշվի առնելով նշվածը, առաջարկվում է «Հանրային ծառայության մասին» ՀՀ օրենքի 20-րդ հոդվածի 1-ին մասում, ինչպես նաև  կարգի 3-րդ, 15-16-րդ կետերում Հանրապետության նախագահի աշխատա​կազմում համապատաս​խան աշխատանք​ների փորձարարական կազմակերպման ծրագրի հաստատման և ծրագրում փոփոխություններ ու լրացումներ կատարելու իրավասությունները վերապահել Հանրապետության նախագահին՝ համապատաս​խանա​բար խմբագրելով նաև 27-րդ կետը: 

3.Առաջարկվում է կարգի 11-րդ կետում ներառել Ձև 1-ում նախատեսված «ծրագրի տևողությունը» բաժինը, բացի այդ, սույն կետով ներառված բաժինները չեն համապատասխանում Ձև 1-ում նախատեսված բաժիններին: Հաշվի առնելով նշվածը` առաջարկվում է համապատասխանեցնել  կարգի 11-րդ կետի և Ձև 1-ի բաժինները:
4.Կարգից անհասկանալի է, թե երբ է  լրացվում Բաժին 3-ը: Առաջարկվում է հստակեցնել, նախատեսելով լրացման ժամկետ, և դրան համապատաս​խան խմբագրել նաև սույն բաժնի 5-րդ սյունակը՝ «փաստացի ծախսեր» բառերը փոփոխելով «կանխատեսվող ծախսեր» բառերով: 
5.Առաջարկվում է հստակեցնել, թե արդյոք աշխատանքների փորձարա​րա​​կան կազմակերպման ծրագիրն իրականացնող ստորաբաժանումը պետք է կազմավորվի տվյալ մարմնի ընդհանուր հաստիքային միավորների թվից:


	«Փորձարարական աշխատանք» եզրույթի վերաբերյալ դրույթը սահմանված է «Կառավարչական իրավահարաբերությունների կարգավորման մասին» օրենքի 20-րդ հոդվածի 1-ին մասով, որի համաձայն՝ պետական մարմնի, ենթակա պետական մարմնի իրավասությանը վերաբերող առանձին ծրագրեր և աշխատանքներ կարող են կազմակերպվել և իրականացվել փորձարարական կարգով:

Կառավարչական իրավահարաբերությունների կարգավորման մասին» օրենքի 20-րդ հոդվածի 1-ին մասից բխում է, որ բոլոր պետական մարինների և ենթակա պետական մարմինների աշխատանքների փորձարարական կազմակերպման ծրագրերը հաստատվում են վարչապետի կողմից և որևէ մարմնի համար առանձնահատկություն չի սահմանվում:
Ընդունվել է

Ընդունվել է

Ընդունվել է

